
O’zbekiston hududidagi yer osti gaz omborlari tahlili 
 

Bobomurod Rustamovich Rahimov 
Laylo Raxmatilloyevna Hamroyeva 

Buxoro muxandislik-texnologiya instituti 
 
Annotatsiya: Ushbu maqolada o’lkamizdagi yer osti omborining ishlatish 

sharoitlari hamda ularning kollektorlik xossalari o’rganildi. Yer osti omborlarining 
gazni mavsumiy uzatishdagi o’rni va uning xalq xo’jaligidagi tutgan o’rni o’rganildi 
va tavsiyalar berildi.  

Kalit so’zlar: uglevodorod gazlari, yer osti omborlari, kolektor, qatlam, 
g’ovaklik; tog’ jinslari 

  
Analysis of underground gas reservoirs in the territory of 

Uzbekistan 
 

Bobomurod Rustamovich Rakhimov 
Laylo Rakhmatilloevna 

Buxoro Engineering-Technological Institute 
 
Abstract: In this article, the conditions of use of underground warehouses in our 

country and their collecting properties were studied. The role of underground 
storages in the seasonal transmission of gas and its role in the national economy was 
studied and recommendations were made. 

Keywords: hydrocarbon gases, underground reservoirs, collector, layer, 
porosityб rocks 

 
Tabiiy gazni istemolchilarga uzluksiz va mavsumiy yetkazib berish soha 

vakillari zimmasiga katta mahsulliyat yuklaydi. Buning uchun gazni qazib olishni va 
uni talab oshgan vaqtda ham yetarlicha yetkasib berish uchun yer osti gaz omborlari 
zarur. Respublikamizda yer osti gaz omborlarining mavjudligi va ulardan samarali 
foydalanish tabiiy gazni uzluksiz yetkazib berish muammolarini bartaraf etish 
masalalari yechiladi. 

Xo’jaobod Yer osti gaz ombori  
Xo’jaobod yer osti gaz ombori Andijon viloyatining Xo’jaobod tumanida 

joylashgan. 
Xo’jaobod yer osti gaz ombori Shaxrixon - Xo’jaobod konlari tarkibiga kiruvchi 

bo’shatilgan gaz va neft gorizontlari asosida tashkil etilgan. 

Gaz uyumi 2002 yilda № 500 - sonli quduqdan favvora bo’lganda aniqlangan 
bo’lib, u 2004 yilda ishga topshirilgan. 

Xo’jaobod konining giologik tuzulishida paleozoy davridan boshlab to xozirgi 
davr tog’ jinslari ham ishtirok etadi. Bu konda sanoat axamiyatiga ega bo’lgan 11 ta 
maxsuldor qatlam aniqlangan. 

Shu jumladan neogenda 1ta (ikkilamchi neft uyumi), paliogenda 5ta qatlam - II, 
V, VI, VII va VIII, bo’r (mel)da 4ta -XIX, XX, XXI, XXII va XXVIII qatlam yurda. 
Neogen va paliogen qatlamlari tarkibida birmuncha erigan gaz mavjud bo’lgan neft 
uyumlaridan tashkil topgan, bo’r (mel) va yurdagi qatlamlarda esa, XIX qatlamdan 
tashqari, uncha katta va to’liq neft bilan qoplamasiga ega bo’lgan gaz uyumlari 
rivojlangan bo’lib, faqat XIX qatlam sof gazdan tashkil topgan. 

Xo’jiobod yer osti gaz omborini loyihalashtirish va tashkil etish jarayonida, 
asosan quyi bo’r (mel)dagi 4ta (XIX-XX-XXI-XXII gor.) maxsuldor qatlamdan 
foydalanish inkoniyati ko’zda tutilgan edi. Chunki bu qatlamlar yer osti gaz 
omborlariga qo’yilaigan talablarga hajmi, samarador qalinligi va uyumning 
o’lchamlari bo’yicha javob beradi. 

Umuman, yer osti gaz omborini tashkil etish bo’yicha kurilayotgan uyum 
asosan, quyi bo’r (mel) va yur qatlamlarida rivojlangan. 

XIX - qatlam neft va kondensat aralashmalaridan xoli bo’lgan tabiiy gazdan 
iborat. 

XX-XXI-XXII - qatlamlar kichik neft qoplamali gaz uyumlaridan tashkil 
topgan. 

Yer osti gaz omborini tashkil etishning 1 - bosqichida ishtirok etuvchi, gaz 
uyumli XIX - gorizontni quyidagi asosiy ko’rsatgichlar xarakterlaydi: 

- qatlamning umumiy qalinligi 66 metrdan 44 metrgacha o’zgarib, o’rtacha 35 
metrni tashkil etadi; 

- qatlamning samarador qalinligi 11 metrdan 19 metrgacha o’zgarib, o’rtacha 15 
metrni tashkil etadi; 

- qatlamning g’ovakligi o’rtacha 10 %; 
- qatlamning yutuvchanligi (проницаемость) 18 dan 56 м/сП gacha o’zgarib, 

o’rtacha 37,0 м/сП teng; 
- uyumning o’lchamlari: 
- uzunligi 2,8 km; - kengligi 1,1 km; - balandligi 110,0 m; -chuqurligi 1970 m. 
Yer osti gaz omborini tashkil etishning 2 - bosqichida ishtirok etuvchi XX-XXI-

XXII - gorizontlarni quyidagi asosiy ko’rsatgichlar xarakterlaydi: 
- qatlam - kollektorning umumiy qalinligi 120 m; 
- qatlamning samarador qalinligi, taxminan 40 m; 
- qatlamning g’ovakligi taxminan 15 % ni tashkil etadi; 
- qatlamning yutuvchanligi 80 - 120 м/сП Uyumning o’lchamlari: 

- uzunligi -3,8 km; - kengligi 1,6 km; - qatlam -kollektorning o’rtacha chuqurligi 
2225 m. 

Yer osti gaz omborini tashkil etish vaqtida XIX - gorizont qatlamidagi qoldiq 
gazning hajmi taxminan 60-65 mln m3 ni tashkil etib, stukturaga kirishdagi qatlam 
bosimi taxminan 70-75 kg k/sm2 teng. 

XX-XXI-XXII - gorizontlar qatlamidagi qoldiq gazning hajmi taxminan 90-100 
mln m3 ni tashkil etib, stukturaga kirishdagi qatlam bosimi taxminan 95 - 100 kg 
k/sm2 teng. 

Gaz-suv tasir yuzasiga keltirilgandagi boshlang’ich qatlam bosimi gorizontlar 
bo’yicha: ХIХ - 192,5 kg k/sm2, ХХ -217,0 kg k/sm2, ХХI - 222,2 kg k/sm2, ХХII - 
229,0 kg k/sm2 ni tashkil qildi. 

Ko’rsatilgan gorizontdagi uyumlarni ishga tushirish vaqtidan, ya’ni 1956 yildan 
to yer osti gaz omborini tashkil etishcha bo’lgan vaqt mobaynida kondan jami 1754 
mln. m3 gaz olingan. Gazning umumiy zaxirasi 2020-2100 mln. m3 deb qabul 
qilingan, bu vaqt mobaynida qatlam bosimi XIX - gorizontda 192,5 dan 72,2 kg 
k/sm2 gacha pasayib, undan 781 mln. m3, ХХ-ХХII - gorizontlarda 222 dan 90,0 kg 
k/sm2 gacha pasayib ulardan 910 -920 mln. m3 gaz olingan. Qoldiq zaxira gazning 
hajmi ХIХ-gorizont bo’yicha 25-30 mln. m3, ХХ-ХХII - gorizontlar bo’yicha 75-100 
mln. m3 tashkil etadi. 

Faol gazning loyihaviy hajmini saqlab qolish uchun yer osti gaz ombori obyekti 
sifatida, yuqorida keltirilgan gorizontlar quyidagi parametrlar bilan qabul qilindi: 

Faol gaz hajmi - 900 mln. m3; 
Bufer (qoldiq) gaz hajmi - 900 mln. m3; 
Maksimal qatlam bosimi - 250,0 kg s/sm2; 
Minimal qatlam bosimi - 135,0 kg s/sm2; 
Ishlab chiqarish quduqlarining soni - 55 ta. 
Shu jumladan: XIX - gorizontda 26 ta, XX - XXII gorizontlarda 29 ta quduq. 
Xo’jaobod yer osti gaz ombori sinov tariqasida ishlatish 2001-yilda XIX - 

gorizontdagi ishlab chiqarish quduqlaridan foydalangan holda boshlangan, 2004-
yildan XX- XXII gorizontlardagi ishchi quduqlardan ham foydalana boshlandi. 

Yer osti gaz ombori 2005-2007 yillarga kelib o’zining siklik loyiha quvvatida 
ham gaz olish hajmi 900 mln.m3 ga yetdi. 

Hozirgi vaqtda ishlab chiqarish quduqlarining soni 56 tani tashkil etadi.  
Shu jumladan: XIX - gorizont uchun 28 ta, XX - XXII gorizontlar uchun 28  
Loyiha bo’yicha gazning umumiy hajmi XIX - gorizont bo’yicha 1020 mln.m3 

ni, XX - XXII gorizontlar bo’yicha 900 mln. m3 ni tashkil etadi. 
Shimoliy so’x yer osti gaz ombori (II gorizont) 
Shimoliy sox gaz-neft koni Farg’ona vodiysi markaziy qismining janubida, 

Qo’qon shahridan 36 km va Ursatov-Farg’ona magistral gaz quvuridan 7 km 

uzoqlikda joylashgan. 1955-yilda V va VII gorizontlardagi gaz uyumi, 1956-yilda esa 
IV va VIII gorizontlardagi neft uyumlari ochilgan. Bo’r (mel) qatlamidagi gaz 
uyumlari 1958-yilda, yuza qatlamida esa 1965-yilda aniqlangan. 

Shimoliy sox koni ko’p qatlamli bo’lib, 1360 tmetrli qalinlikka ega bo’lgan 
mezo-kaynazoy qatlamida 10 ta mahsuldor gorizont mavjud. Jumladan poliogenda 5 
ta (II, IV, V, VI, VIII), bo’r (mel) da 4 ta (XIV, XIVa, XV, XVIII) va yurada 1 ta 
(XXV) gorizontlar. 

Yer osti gaz omborini tashkil etish uchun paleogennning summar yarusi 
qopqog’ida joylashgan 1100 metr chuqrlikdagi II gorizonti tanlangan. Bu qirqimda 
qalinligi 0,5 dan 11,5 metrgacha bo’lgan 5 ta g’ovakli qatlamchalar mavjud bo’lib, 
ular bir-biridan o’tkazmas yoki kam o’tkazuvchi gilli va gil-alevrolidli qatlamlar 
bilan ajratilgan. II gorizontning boshlang’ich uyum zahirasi 1200 mln.m3 ni, qatlam 
bosimi esa 125 kg s/sm2 ni tashkil etgan. Yer osti gaz omborini tashkil etish boshida 
qoldiq gaz zahirasi 101 mln.m3 ni, qatlam bosimi esa 27 kgs/sm3 bo’lgan. Gorizont 
kon rejimida 1958-1978 yillarda ishlatilgan. 

II qurigan gaz gorizontiga gaz haydash 1978 yil amalga oshirilgan. Hozirgi 
vaqtda ishlab chiqarish quduqlari soni 77 tani tashkil etadi. Ombordagi gaz hajmi 
777,4 mln.m3 ni tashkil etadi.  

Shimoliy sox yer osti gaz omborining XIV-XIVa-XV gorizontlarining yotish 
chuqurligi 1650-1740 metrgacha. Qatlamlarning umumiy qalinligi qatlamlar bo’yicha 
XIV - 44m, XIVa - 38 m, XV - 52m, samarador qalinlik esa 14, 13,5 va 20 metrga 
teng. Gorizontlar bo’yicha o’rtacha g’ovaklik 16-17% ni tashkil etadi. 

XIV-XIVa-XV gorizontlarni ishlatish 1984-yilda boshlangan. Shimoliy sox yer 
soti gaz omborini tashkil etilishining o’ziga xosligi bu 3 ta gorizontlar turli filtratsion 
va hajmiy ko’rsatkichlarga ega bo’lishidan qat’iy nazar ular bir-biri bilan tutashtirilib 
ishlatilishidadir.  

Hozirgi vaqtda ishchi quduqlar soni 46 ta bo’lib, ombordagi gaz hajmi 1157,1 
mln.m3 ni tashkil etadi. 

Gazli yer osti gaz ombori (IX gorizont) 
Gazli yer osti gaz ombori Buxoro viloyatining Romitan tumanida joylashgan. 
Gaz koni 1956 yilda ochilgan. 
Gazli gaz konining IX gorizonti 1962 yilda ishga tushirigan bo’lib, undan 1988 

yilgacha 207 mlrd. m3 gaz qazib olingan. Kon bo’yicha boshlang’ich gaz zaxira 224 
mlrd. m3, boshlang’ich qatlam bosimi esa 72,9 kg k/sm2 bo’lgan. 

1987 yilda bajarilgan texnologik loyiha gazli konining IX gorizontida faol hajmi 
3,0 mlrd. m3 dan iborat bo’lgan yer osti gaz omborini tashkil etish maqsadga 
muvofiqligini asosladi. 

Yer osti gaz omborini tashkil etish 1988-yildan boshlangan bo’lib, bu davrda 
kondagi qoldiq gaz zaxirasi 17,008 mlrd.m3 ni tashkil etgan. Qatlamning asosiy 

xususiyatlari yotish chuqurligining kamligi va kollektor o’tkazuvchanligining 
yuqoriligi. Uyumning geologik tuzilishida yura, bo’r, paleogen va neogen qatlamlari 
ishtirok etgan. 

Gaz uyumi quyidagi asosiy ko’rsatkichlar bilan xarakterlanadi: 
- umumiy qalinlik 105-120 metr bo’lib u ikkiga bo’lingan, yuqori va quyi 

pachkalar; 
- qatlamning markaziy qismining yotish chuqurligi - 540,0 -650,0 m; 
- g’ovaklilik - 26,7%; 
- o’tkazuvchanlik - 0,5 - 2,5; 
- qatlamning o’lchamlari: uzunligi - 38,0 km; kengligi - 12,0 km; 
- balandligi - 215 m. 
Hozirgi vaqtda yer osti gaz omborining faol hajmi 2.1-2.3 mlrd.m3 ishchi 

quduqlar soni 183 tani tashkil etadi. 
Tabiiy gazga tobora talab oshib borishi va bu talabni qondirish uchun gazni 

qazib olish suratini oshirish va mavsumiyligini inobatga olish kerak.Agar qazib 
olishsuratini oshirish bu gaz importini kamaytirish imkonini beradi. 

